[image: image4.png]Nafarroako Gobernua
Eledunaren Bulegoa

GOBERNU BILKURA





[image: image1.png]PRENTSA AGIRIA






Astelehenean, 2006ko maiatzaren 15ean.  Francisco Iribarren Fentanes presidenteordea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

INGURUMEN, LURRALDEAREN ANTOLAMENDU ETA ETXEBIZITZA

Gobernuak Plan Sektorial deklaratu du Vianan 1.498 etxebizitza eta 18 zuloko golf zelaia eraikitzeko proiektua

Jarduera “Perizuelas” parajean eginen da eta planeatutako etxebizitzen %50 babes publikokoak izanen dira
Astelehenean, 2006ko maiatzaren 15ean.  Nafarroako Gobernuak Udalez gaindiko Plan Sektorial deklartu du gaurko bilkuran Vianako “Perizuelas” parajean egin behar den bizitegi-jarduera eta golf zelaia. Zehatz-mehatz, 1.498 etxebizitza aurreikusten dira, horietatik %50 babes publikokoak, eta 18 zuloko golf zelaia. Plan Sektoriala Vianako Udalak eta Valls Nubes S.L. enpresak sustatu dute.

Halaber, Gobernuak erabaki du espedientea jende aurrean jartzea gutxienez hilabeteko epeaz, eta aldi berean audientzia ematea proiektuak ukitzen duen Udal bakarrari. Ondorio horretarako, espedientea kontsultagai izanen da Ingurumen, Lurraldearen Antolamendu eta Etxebizitza Departamentuan (Armada etorbidea, 2 – 2. maila, Iruña), aipatu epean zehar egokitzat jotzen diren adinako alegazio aurkezten ahal direlarik.
Plan Sektorialean zehazten denez, bizitegi asentamendua dentsitate baxukoa izanen da. Plan Sektorialaren eremua Vianako mendebaldean kokatzen da, gaur egungo hirigunetik 1.600 metrotara. Hegoaldean N-111 Iruña-Logroño errepidearekin egiten du muga, ekialdean Perizuelas errekaren ibilguarekin, eta ipar-ekialde eta mendebaldean La Raicilla izenaz ezagutzen den tokiko mendixka adarrekin. Planak denera 112,94 hektarea (1.129.437,45 m2) ordenatuko ditu.

Eremu hau lurzoru urbanizagarriko sektoretzat jotzen da, SR-5 izenekoa, eta  bi zoanalde edo azpisektoretan banatzen da, funtzionalki desberdinak direnak: 1. azpisektoreak, bizitegirako denak, baditu 546.346,80 m2 eta N-111 errepidetik hurbilen dauden lurrak okupatzen ditu; eta 2. azpisektorea aisialldi, kirol eta zerbitzuetarako erabiliko da -18 zuloko golf zelaia aurreikusten da bertan- eta haren azalera 583.090,65 m2koa da.
INGURUMEN, LURRALDEAREN ANTOLAMENDU ETA ETXEBIZITZA

Gobernuak 804.000 euro emanen ditu udal plan orokorrak egiteko Nafarroako bederatzi herritan
Lanak ondoko herri hauetan eginen dira: Añorbe, Artaxona, Burlata, Etxarri, Etxauri, Ezkaroze, Lazagurria, Tafalla eta Tutera
Astelehenean, 2006ko maiatzaren 15ean.  Nafarroako Gobernuak erabaki du gaurko bilkuran 804.000 euroko hainbat urtetarako gastua egitea udal plan orokorren gauzatzea diruz laguntzeko Añorbe, Artaxona, Burlata, Etxarri, Etxauri, Ezkaroze, Lazagurria eta Tuteran, eta Tafallan barneko zaharberritzearen plan berezirako. 

Dirulaguntza hauek finantzatuko dira 2006., 2007. eta 2008. urteetako aurrekontuen kargura.

INGURUMEN, LURRALDEAREN ANTOLAMENDU ETA ETXEBIZITZA

113.000 euroko dirulaguntza onetsi da  ingurumeneko jarduerak egiteko Leurtzako urtegietan eta Orgiko basoan

Laguntzak Urrozko eta Beintza-Labaiengo Udalei eta Lizasoko Kontzejuari emanen zaizkie 
Astelehenean, 2006ko maiatzaren 15ean.  Nafarroako Gobernuak 113.000 euroko dirulaguntza onetsi du Urrozko eta Beintza-Labaiengo Udalentzat eta Lizasoko Kontzejuarentzat  ingurumeneko jarduerak egin ditzaten aisialdirako natur guneak diren Leurtzako urtegietan eta Orgiko Basoan. 

Orgiko Ariztia, Lizasoko udalerrian, eta Leurtzako urtegiak, Urrozko eta Beintza-Labaiengo udalerrietan, Nafarroako natur gune bakarrak dira Aisialdirako Natur gunetzat hartuta dudenak.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

51.160 euroko gastua onetsi da “Dendak eskura” programa aurten garatzeko
Jarduera plana CEIN sozietate publikoak darama eta Nafarroako 14 herritan martxan dago jadanik
Astelehenean, 2006ko maiatzaren 15ean.  Nafarroako Gobernuak 51.160 euroko dirulaguntza emanen dio Nafarroako Enpresa eta Berrikuntzarako Europako Zentroari (CEIN) 2006. urtean zehar “Dendak eskura” programa garatzeko. Program hau 1997az geroztik garatzen da Foru Erkidegoan turismo potentziala duten herrietan dendak ixtea saihestu edo bertan establezimendu berrien sorrera sustatzeko, hango herritarren bizomodu kalitatea hobetzeko xedez.
“Dendak eskura” programa martxan dago jadanik Nafarroako 14 herritan  eta Nafarroako Barne Merkataritza Modernizatzeko Planaren barrenean kokatzen da. 
INDUSTRIA ETA TEKNOLOGIA, MERKATARITZA ETA LAN DEPARTAMENTUA

Gobernuak 27.480 euroko dirulaguntza eman du Unibertsitate Publikoaren Nazioarteko Merkataritzaren Zuzendaritzako masterra antolatzeko
Ikastaroa kokatzen da nafar enprensen internazionalizazioa bultzatzeko jardueren artean
Astelehenean, 2006ko maiatzaren 15ean.  Nafarroako Gobernuak 27.480 euroko dirulaguntza emanen dio Nafarroako Unibertsitate Publikoari Nazioarteko Merkataritzaren Zuzendaritzako Masterraren 18. edizioa antolatu dezan.  Master hau da kanpoko merkataritza arloan Foru Erkidegoko prestakuntza eskaintza biltzen duen bakarra.


Masterra eskarmenturik gabeko unibertsitateko tituludunei zuzentzen zaie eta prestakuntza teoriko eta praktikoa eskaintzen die. Ikasleek titulua eskuratzen dute enpresetan gutxienez sei hilabeteko praktikak egin eta gero.
NEKAZARITZA, ABELTZAINTZA ETA ELIKADURA DEPARTAMENTUA

Abeltzaintza Kudeatzeko Institutu Teknikoari landa azterketa eskatu zaio saneamendu kanpainak egiteko behi, ardi, ahuntz eta txerri aziendan

Astelehenean, 2006ko maiatzaren 15ean.  Nafarroako Gobernuak baimena eman dio Nekazaritza, Abeltzaintza eta Elikadura Departamentuari 1.387.601 euroko gastua egin eta Abeltzaintza Kudeatzeko Institutu Teknikoari eskatzeko landa lan bat egin dezan behi, ardi, ahuntz eta txerri aziendan saneamendu kanpainak gauzatzeko 2006an zehar.
Kanpaina barrenean bi zati bereizten dira, bata saneamendu kanpainarena da, 1.192.601 eurokoa, eta bestea txerrien osasun programa nahitaezkoa, 195.000 euroko aurrekontua daukana. 
NEKAZARITZA, ABELTZAINTZA ETA ELIKADURA DEPARTAMENTUA

Dirulaguntza zuzenak onetsi dira UAGN, EHNE eta UPA nekazaritzako erakunde profesionalentzat


Astelehenean, 2006ko maiatzaren 15ean.  Nafarroako Gobernuak erabaki du gaurko bilkuran dirulaguntza zuzenak ematea UAGN, EHNE eta UPA nekazaritzako erakunde profesionalei.

Prozedura honen xedea da aurrekontu fondoak batantzea aipatu nekazaritzako erakunde profesionalen artean, Nafarroako Nekzaritzako Ganbararen hauteskunde prozesuan parte hartu izanagatik, Nafarroako Justiziaren Epaitegi Gorenak ontzat eman dituen erizpideekin bat eginik.

NEKAZARITZA, ABELTZAINTZA ETA ELIKADURA DEPARTAMENTUA

Herrilur desafektazioak onetsi dira Cintruénigo, Lezaun eta Murchanten gero lur haien erabilera lagatzeko

Astelehenean, 2006ko maiatzaren 15ean.  Nafarroako Gobernuak erabaki bana hartu ditu herrilur desafektazioak onesteko Cintruénigo, Lezaun, eta Murchanten gero haien erabilpena lagatzeko.

TOKI ADMINISTRAZIO DEPARTAMENTUA

400.512 euroko dirulaguntza eman zaio Arguedasko Udalari 2004ko uholdeen ondotik “Senda Viva” parkera sartzeko errepidean eginiko obrengatik


Astelehenean, 2006ko maiatzaren 15ean.  Nafarroako Gobernuak baimena eman dio Toki Administrazio Departamentuari 400.512 euroko dirulaguntza emateko Arguedasko Udalari, Administrazio Publikoen Ministerioak emandako dirulaguntzaren osagarri gisa, 2004ko iraileko uholdeen ondotik Senda Viva Parkera sartzeko errepidean eginiko obrak finantzatzeko.

HERRILAN, GARRAIO ETA KOMUNIKAZIO DEPARTAMENTUA

2,2 milioiko gastua onetsi de Marcillatik Peraltara bitarteko errepidea hobetzeko


Astelehenean, 2006ko maiatzaren 15ean.  Nafarroako Gobernuak baimena eman du gaurko bilkuran NA-128 Caparroso-Peralta errepidean (Marzilla-Peralta tartea) zabaltze eta hobetze obrak kontratatzeko, 2.271.469,59 euroko aurrekontuarekin.

HERRILAN, GARRAIO ETA KOMUNIKAZIO DEPARTAMENTUA

554.056 euroko ekarpena onetsi da Buñueleko Saihesbidea finantzatzeko

Astelehenean, 2006ko maiatzaren 15ean. Nafarroako Gobernuak onetsi du gaurko bilkuran 554.056 euroko ekarpena Buñueleko Saihesbidea erakitzeko obrak finantzatzeko.
OSASUN DEPARTAMENTUA

Gobernuak baimena eman du Zangozako Osasun Zentroaren obrak kontratatzeko


Astelehenean, 2006ko maiatzaren 15ean. Nafarroako Gobernuak baimena eman du gaurko bilkuran Zangozako Osasun Zentroa eraikitzeko obrak eta obren zuzendaritza kontratatzeko 2.131.388 aurrekontuarekin (2.018.000 euro obretarako eta 50.388 zuzendaritzarako). Aipatu aurrekontua honelaxe banatuko da: 2006. urtean 327.748,27 euro eta 2007. urtean 1.803.639,73 euro.
OSASUN DEPARTAMENTUA

Dirulaguntza bat onetsi da Autobuses Río Irati S.A. enpresarentzat Iruñetik Ubarmin Klinikara bitarteko garraio publikoaren zerbitzua emateko


Astelehenean, 2006ko maiatzaren 15ean. Nafarroako Gobernuak 163.838,77 euroko dirulaguntza eman dio Autobuses Río Irati S.A. bidaiarien garraio enpresari Iruñetik Ubarmin Klinikara bitarteko ibilbide erregularra egin dezan.
OSASUN DEPARTAMENTUA

Dirulaguntza bat onetsi da DYA elkartearentzat  osasun garraio medikalizatuaren zerbitzua egin dezan 2006an

Astelehenean, 2006ko maiatzaren 15ean. Nafarroako Gobernuak baimena eman dio Nafarroako Osasun Zerbitzu-Osasunbideari 119.812 euroko dirulaguntza eman diezaion Nafarroako Errepideko Laguntza Elkarteari (DYA) osasun garraio medikalizatuaren jarduerak egin ditzan 2006an.

KULTURA ETA TURISMO DEPARTAMENTUA

Iruñeko San Nicolas eliza interes kulturaleko ondasun deklaraturik


Astelehenean, 2006ko maiatzaren 15ean.  Nafarroako Gobernuak Foru Dekretu bat onetsi du Iruñerriko San Nicolas eliza interes kulturaleko ondasun deklaratzeko, monumentuaren kategoriarekin.
Mugarritzeak ukitzen duen ingurunea da ondoko kale eta plazek ardatzek osatzen duten elkargunea: San Nicolas Txokoa, Sarasate pasalekua elizarekin muga egiten duen aldean, San Miguel kalea eta San Nicolas plaza. Ondasunaren deskribapen osagarria eta deklarazioak ukitzen duen zonaldea dira deklarazio-espedienteari atxikituriko planoan eta gainerako dokumentazioan aipatzen direnak.
Kultura zuzendari nagusiak emandako azaroaren 24ko 540/2005 Ebazpenaren bidez, Iruñeko San Nicolas eliza interes kulturaleko ondasun deklaratzeko espedientea ireki zen.

Aipatu ebazpenaren bidez, 30 eguneko epea ireki zen espedientea jende aurrean egon zedin, baina ez zen alegaziorik izan.

Urriaren 3ko 217/1986 Foru Dekretuak –abenduaren 30eko 572/1991 Foru Dekretuak aldatua- ezartzen du haren 12. artikuluan Nafarroako Gobernuaren Foru Dekretuaren bidez eginen dela Foru Erkidegoaren eskumen eremuan interes kulturaleko ondasun deklarazioa.
Nafarroako Monumentuen Katalogoak dioenez, gaur egun tenpluak barrenetik erakusten duen itxura XIII. Mende hasierako eraikuntza da, zister arkitekturaren estilokoa, baina burualdea eta erdiko habeartearen eta gurutzaduraren  gangak 1387 eta 1425 bitartean altxatu ziren, Karlos III.aren erregetzan, gustu gotikoarekin bat etorriz. Gaur egun elizak badu hiru habeartetako oinplanoa, bost tartetan banatuta. Oinplano horren barrenean burualde pentagonala badago habearte nagusian eta alboetakoetan erremate zuzenak.

Monumentuen Katalogoak nabarmentzen duenez, 1982an eginiko zaharberriketaren ondoren, San Nicolas Elizak guztiz  berreskuratu du erdi aroko fabrika, barnealdeari dagokionez.
BESTELAKO GAIAK


Arestian aipatutakoez landara, Gobernuak ondoko gai hauek ere onetsi ditu gaurko bilkuran:
Gizare Ongizate, Kirol eta Gazteri Departamentua

· Pertsona Helduendako Tutoretza Elkartearen estatutuak gaurkotu dira

Ekonomia eta Ogasun Departamentua
· Lekunberrin lursail bat erostea onetsi da bertan Goardia Zibilaren koartel berria jartzeko

· Juan Andres Platero Anda, Nafarroako Ikusentzunezkoen Kontseiluko kide izendaturik.

